
ᐊᓂᔑᓇᐯᒃ, ᐃᓄᐃᑦ, 
ᐧᐃᓴᑯᑌᐧᐃᓂᓂᐧᐊᒃ ᑲᔦ 
ᐅᑌᓇᒃ ᐊᓂᔑᓇᐯᒃ ᓴᓇᑲᒃ 
ᐊᑯᓯᐧᐃᓐ ᐧᐃᑐᑲᑫᐧᐃᓐ 2019 – 2023



ᑲᐃᔑᐧᐊᐸᒋᑲᑌᒃ 
•  ᑕᐊᓄᑲᑌ ᑲᓴᓇᑲᒃ ᐊᑯᓯᐧᐃᓐ ᐧᐃᑐᑲᑫᐧᐃᓐ ᑫᐧᐃᑐᑲᑯᐧᐊᒡ 
ᐅᓐᑌᕆᐅ ᐊᓂᔑᓇᐯᒃ ᑫᑭᐅᓐᒋ ᓂᓯᑕᐧᐁᓂᒥᐧᑕ 
ᑲᐃᔑᑭᑫᑕᒧᐧᐊᒡ ᒋᔑᐧᐃᑐᑲᓱᐧᐊᒡ 

•  ᑕᐊᓄᑲᑌ ᐊᐧᐊᔑᒣ ᒋᑭ ᒥᓄᐱᒪᑎᓯᐧᐊᒡ ᐅᓐᑌᕆᐅ ᐊᓂᔑᓇᐯᒃ 
ᑲᔦ ᒋᓇᑲᓂᑲᑌᑭᓐ ᑲᓂᐅᔥᑭᓭᑭᓐ ᑲᓴᓇᑲᑭᓐ ᐊᑯᓯᐧᐃᓇᓐ 
ᐊᓂᔑᓇᐯ ᑕᔑᑫᐧᐃᓇᓐ 

•  ᒋᒪᔥᑲᐧᐃᓯᒪᑲᑭᓐ ᐧᐃᑐᑭᑫ ᐊᓄᑭᐧᐃᓇᓐ ᑲᔦ ᑫᐧᐃᑐᑭᑫᒪᑲᑭᓐ 
ᒋᐅᒋ ᒪᔥᑲᐧᐃᓯᐃᑯᐧᐊᒡ ᐁᓐᑕᓱᐯᔑᑯᐧᐊᒡ, ᑎᐯᓐᒋᑫᐧᐃᓇᓐ, 
ᑕᔑᑫᐧᐃᓇᓐ ᑲᔦ ᐊᓄᑭᐧᐃᓇᓐ

ᐸᐯᔑᐧᑫᒃ ᐃᔑᓭᐃᐧᐁᒪᑲᓐ
ᑲᐧᐃᓐ ᒪᒪᔭ ᒋᔑᓭᐃᐧᐁᒪᑲᒃ ᐅᐅᐧᐁ ᐊᑯᓯᐧᐃᓐ. ᐊᓂᑦ 
ᑲᔑᒪᒪᐧᐃᑕᐧᐊᒡ ᐧᐊᑫᐧᐃ ᑲᒋᑎᓂᑯᓇᐧᐊ ᑲᔦ ᑲᐧᐃᓐ 
ᑭᑭᐧᐁᒥᓄᔭᓯᐧᐊᒃ ᐱᒋᐧᐃᓐ ᑯᑕᑭᔭᒃ. ᐊᓂᔑᓇᐯᒃ ᐧᐃᓇᐧᐊ ᒪᐧᐊᒡ 
ᐅᓐᒋᐸᑎᓄᐧᐊᒃ ᑲᑲᒋᑎᓂᑯᐧᐊᒡ ᑲᓴᓇᑲᒃ ᐊᑯᓯᐧᐃᓐ. 

ᓂᐱᒥᐧᐃᑐᒥᓐ ᐊᓄᑭᐧᐃᓐ 
ᓂᐱᒥᐧᐃᑐᒥᓐ ᐊᓄᑭᐧᐃᓐ - ᐊᓂᔑᓇᐯᒃ, ᐃᓄᐃᑦ, 
ᐧᐃᓴᑯᑌᐧᐃᓂᓂᐧᐊᒃ ᑲᔦ ᐅᑌᓇ ᐊᓂᔑᓇᐯᒃ ᓴᓇᑲᒃ 
ᐊᑯᓯᐧᐃᓐ ᐧᐃᑐᑲᑫᐧᐃᓐ 2019 – 2023 ᑕᑭᑭᓄᐃᑫᒪᑲᓐ ᐊᓂᓐ 
ᐅᓐᑌᕆᐅ ᒪᔥᑭᑭᐧᐃᑭᒪ (ᓴᓇᑲᒃ ᐊᑯᓯᐧᐃ ᐧᐃᑐᑲᑫᐧᐃᓐ 
ᐅᓐᑌᕆᐅ), ᐊᓂᔑᓇᐯ ᑕᔑᑫᐧᐃᓇᓐ ᑲᔦ ᐁᓐᑕᓱᐯᔑᑯᐧᐊᒡ, 
ᑲᔦ ᑲᐧᐃᑕᓄᑭᒥᑎᐧᐊᒡ ᒪᔥᑭᑭ ᐊᓄᑭᐧᐃᓂᒃ ᑕᐧᐊᐧᐃᑐᑲᑎᐧᐊᒃ 
ᐊᐧᐊᔑᒣ ᑫᐧᐃᑐᑭᑫᒪᑲᒃ ᒪᔥᑭᑭᐧᐃ ᐸᒥᐃᐧᐁᐧᐃᓐ ᑲᔦ ᒋᐊᒋᐧᐃᓭᒃ 
ᑲᓂᔑᑫ ᓴᓇᑭᓭᐃᑯᐧᐊᒡ ᑲᓴᓇᑲᓂᒃ ᐊᑯᓯᐧᐃᓂ ᑲᔦ ᑯᑕᑭᔭᓐ ᑭᒋ 
ᐃᓇᐱᓀᐧᐃᓇᓐ ᐊᓂᔑᓇᐯᒃ. 

ᐊᑯᓇᒃ 2004, ᐯᐸᑲᓐ 
ᓴᓇᑲᒃ ᐊᑯᓯᐧᐃᓐ 

ᐧᐃᑐᑲᑫᐧᐃ ᐊᓄᑭᐧᐃᓇᓐ 
ᑭᐱᐊᓄᑲᑌᐧᐊᓐ 
ᐁᐧᐃᑐᑲᐧᐃᓐᐧᑕ 

ᐊᓂᔑᓇᐯᒃ 
ᐅᓐᑌᕆᐅ ᐊᑭᒃ. 

ᐊᓂᔑᓇᐯᒃ, ᐃᓄᐃᑦ, 
ᐧᐃᓴᑯᑌᐧᐃᓂᓂᐧᐊᒃ ᑲᔦ 

ᐅᑌᓇᒃ ᐊᓂᔑᓇᐯᒃ 
ᓴᓇᑲᒃ ᐊᑯᓯᐧᐃᓐ 

ᐧᐃᑐᑲᑫᐧᐃᓐ 2019 
– 2023 ᐱᒥᐊᓄᑲᑌ 
ᑭᔑᐅᓇᑌ ᓂᐧᓴᔦᒃ 
ᒋᔑᐱᒥᑐᒋᑲᑌᑭᓐ.

ᐧᐁᐧᐁᓂ ᒋᔑᓭᒃ 
ᐧᐃᒋᐧᐃᑎᐧᐃᓐ

ᐧᐁᐧᐁᓂ ᒋᔑᓭᒃ 
ᐅᐧᐃᒋᐧᐃᑯᐧᐃᓂᐧᐊ 
ᐊᓂᔑᓇᐯᒃ ᑲᐧᐃᑕᓄᑭᒥᓐᐧᑕ 
ᒋᑌᐸᑫᓂᒥᑎᓇᓂᐧᐊᒃ ᑲᔦ 
ᒋᒪᓇᑌᓂᒥᑎᓇᓂᐧᐊᒃ

ᐱᒥᓂᔕᐃᑲᓇᓐ - 
ᐊᓂᐅᒋᒋᓭᒃ 2023 

•  ᑕᐅᓇᑌ, ᒋᐱᒥᑭᒪᑲᒃ, ᒪᔥᑲᐧᐃᒋᑲᑌ 
ᑲᔦ ᒋᐱᒥᐧᐃᒋᐧᐃᑎᓇᓂᐧᐊᒃ

•  ᑕᓯᑐᔥᑭᑲᑌᐧᐊᓐ ᐊᓂᔑᓇᐯ 
ᒪᔥᑭᑭᐧᐃ ᐊᓄᑭᐧᐃᓇᓐ 
ᑲᓂᔑᐱᒥᐊᓄᑲᑌᑭᓐ ᒥᓯᐧᐁ 
ᒪᔥᑭᑭᐧᐃ ᐱᒥᐧᐃᒋᑫᐧᐃᓂᒃ

•  ᑕᒪᓇᑌᒋᑲᑌᐧᐊᓐ ᑲᔦ 
ᑕᓂᓯᑕᐧᐁᒋᑲᑌᐧᐊᓐ ᐊᓂᔑᓇᐯ 
ᑭᑫᓐᑕᒪᐧᐃᓇᓐ ᑲᔦ ᒣᐅᔕ 
ᐃᔑᒋᑫᐧᐃᓇᓐ 

“ᐊᓂᔑᓇᐯᒃ ᐅᑭᒋᓀᑕᓇᐧᐊ ᑲᑭᐱᓇᓄᑲᑌᒃ 
ᑲᔦ ᑲᐱᔑ ᐧᐃᑐᑲᐧᐃᓐᐧᑕ ᓴᓇᑲᒃ ᐊᑯᓯᐧᐃ 
ᐧᐃᑐᑲᑫᐧᐃᓐ ᐅᓐᑌᕆᐅ, ᐱᒥᓂᔕᐃᑲᑌ 
ᑲᐃᓇᑌᒃ ᐧᐃᑕᓄᑭᒥᑎᐧᐃᓐ. ᐊᓂᔥ 
ᒪᔥᑲᐧᐊᑌ ᐧᐃᑕᓄᑭᒥᐧᐁᐧᐃᓐ, ᓂᐱᐧᐊ ᐧᐁᐧᐃᑉ 
ᑭᑲᔥᑭᒋᑲᑌᐧᐊᓐ ᑫᑯᓇᓐ. ᐯᑭᔥ ᐱᒪᓄᑲᑌᐧᐊᓐ 
ᑫᑯᓇᓐ, ᑕᐱᔥᑯ ᑲᐧᐃᑕᓄᑭᒥᑎᐧᐊᒡ ᓂᐱᐧᐊ 
ᑫᔭᐱ ᐃᔑᓇᐧᑲᓐ ᑫᐊᓄᑲᑌᑭᓐ.”

ᑐᓂ ᒐᑯ, ᑲᓇᑕ ᑭᒋᐅᑭᒪ ᒪᔥᑭᑭᐧᐃᑭᒪ ᐅᓇᑯᓂᑫᐧᐃ 
ᓇᓇᑲᒋᒋᑫᐧᐃᑭᒪ, ᐊᓂᔑᓇᐯᒃ ᐊᑭ

ᑎᐸᐸᓐᒋᑫᐧᐃᓐ, 
ᐱᒥᓇᓇᑲᒋᒋᑫᐧᐃᓐ ᑲᔦ 
ᑭᐧᐁᑲᓇᐧᐊᐸᒋᑫᐧᐃᓐ

ᒪᒪᐧᐃᓂᑲᑌᐧᐊᓐ ᑲᔦ 
ᐅᔑᒋᑲᑌᐧᐊᓐ ᐧᐃᓐᑕᒪᑫᐧᐃᓇᓐ 
ᐊᐧᐊᔑᒣ ᒋᐅᓂᔑᔑᓂᒃ 
ᐅᐧᐃᑐᑲᑯᐧᐃᓂᐧᐊ ᑲᐊᑯᓯᐧᐊᒡ, 
ᐅᑎᓇᐧᐁᒪᑲᓂᐧᐊᒃ ᑲᔦ 
ᑲᐸᒥᓂᑫᑕᒪᑫᐧᐊᒡ

ᐱᒥᓂᔕᐃᑲᓇᓐ - 
ᐊᓂᐅᒋᒋᓭᒃ 2023

•  ᑕᓇᓇᑐᓂᑲᑌᐧᐊᓐ, 
ᒋᑲᐧᑫᐅᑎᓂᑲᑌᑭᓐ ᑲᔦ 
ᒋᓇᓇᑲᒋᒋᑲᑌᑭᓐ ᒪᔥᑭᑭᐧᐃ 
ᑎᐸᒋᒧᐧᐃᓇᓐ

•  ᑕᑕᔑᓐᑌᐧᐊᓐ ᑫᐊᐸᑕᑭᓐ ᒪᔥᑭᑭᐧᐃ 
ᑫᑯᓇᓐ ᑫᐅᓐᑎᓂᑲᑌᑭᓐ ᒪᔥᑭᑭᐧᐃ 
ᑎᐸᒋᒧᐧᐃᓂᒃ 

•  ᑕᐧᐃᑐᑭᑲᑌᐧᐊᓐ ᑕᔑᑫᐧᐃᓇᓐ 
ᒋᐊᐸᑕᑭᓐ ᒪᔥᑭᑭᐧᐃ ᑎᐸᒋᒧᐧᐃᓇᓐ 
ᒋᐅᓇᑌᒃ ᐅᓇᑯᓂᑲᓐ ᑲᔦ ᐊᓄᑭᐧᐃ 
ᐅᓇᒋᑫᐧᐃᓐ ᑲᔦ ᒋᓂᓯᑕᐧᐁᒋᑲᑌᑭᓐ 
ᑲᓇᐃᓭᓯᓄᑭᓐ ᑫᑯᓇᓐ

•  ᑕᓇᓇᑐᓂᑲᑌᐧᐊᓐ ᒋᑭᐧᐃᑕᓄᑭᒥᐧᑕ 
ᐱᒥᐧᐃᒋᑫᐧᐃᓇᓐ ᐯᔑᐧᑲᓐ 
ᑲᐧᐃᔑᐊᓄᑲᑕᒧᐧᐊᒡ ᒪᔥᑭᑭᐧᐃ 
ᑎᐸᒋᒧᐧᐃᓇᓐ ᑲᑲᓇᐧᐁᑕᐧᑲᑭᓐ

“ᓂᑕᔑᑫᐧᐃᓂᓇᓐ ᐊᔕ ᐊᐧᐊᔑᒣ ᒥᑕᓱᐱᐳᓐ 
ᓂᐱᐧᐃᑕᓄᑭᒥᑯᒥᓐ ICCU. ᑲᐧᐃᑕᓄᑭᒥᑎᐧᐊᒡ 
ᐧᐃᑐᑲᑫᐧᐊᒃ ᐁᑭᑭᓄᐃᑫᐧᐊᒡ ᐁᐊᓱᓇᒧᐧᐊᒡ 
ᓂᒪᒋᑕᐧᐃᓂᓇᓐ. ᐅᑭᑌᓐᑕᓇᐧᐊ 
ᑭᑫᓐᑕᒪᐧᐃᓇᓐ ᑲᔦ ᑲᑭᐱᔑ ᑭᑫᓐᑕᒪᒃ ᑫᑯᓇᓐ 
ᓂᑕᔑᑫᐧᐃᓂᓇᒃ ᐁᐅᒋᐊᐸᒋᑐᔭᒃ.” 

ᓭᕋ ᑉᓓᓐ, ᒪᔥᑭᑭᐧᐃᑭᒪ, ᐊᒥᒋᐧᐊᓇᓐᒃ ᐊᓂᔑᓇᐯᒃ

ᓇᑲᓂᑫᐧᐃᓐ

ᒋᓂᓯᓂᔥᑲᒪᑲᓂᒃ ᑲᓴᓇᑲᒃ 
ᐊᑯᓯᐧᐃᓂ ᑲᔦ ᑯᑕᑭᔭᓐ 
ᑭᒋᐃᓇᐱᓀᐧᐃᓇᓐ 
ᑲᐊᓂᔑᓇᐯᐧᐃᐧᐊᒡ

ᐱᒥᓂᔕᐃᑲᓇᓐ - 
ᐊᓂᐅᒋᒋᓭᒃ 2023

•  ᒋᓂᓯᓂᑲᑌᒃ ᑲᔦ ᒋᓇᑲᒋᑲᑌᒃ 
ᓴᓇᑲᒃ ᐊᑯᓯᐧᐃᓐ ᑲᔦ ᑯᑕᑭᔭᓐ 
ᑭᒋᐃᓇᐱᓀᐧᐃᓇᓐ 

•  ᑕᐅᓇᑌᐧᐊᓐ ᑲᔦ ᐊᐸᑕᓄᓐ 
ᒥᑭᑫᐧᐃᓇᓐ ᑫᐅᒋᓂᓯᓂᑲᑌᑭᓐ ᑲᐧᐊᑫ 
ᐃᓇᐱᓀᐧᐊᒡ ᓴᓇᑲᓂᒃ ᐊᑯᓯᐧᐃᓂ 
ᑲᔦ ᑯᑕᑭᔭᓐ ᑭᒋᓇᐱᓀᐧᐃᓇᓐ 

•  ᑕᐧᐃᑐᑭᑲᑌᐧᐊᓐ ᓇᑲᓂᑫ 
ᐅᓇᑯᓂᑲᓇᓐ ᑲᔦ ᑕᐅᓇᑌᐧᐊᓐ 
ᑫᓂᐊᓄᑲᑌᑭᓐ ᑲᓂᑕᐧᑲᑭᓐ 
ᐃᔑᓭᐧᐃᓇᓐ ᑫᐧᐃᑐᑭᑲᑌᑭᓐ 

“ᑲᐧᐃᑕᓄᑭᒥᑎᒪᑲᑭᓐ ᑲᓇᑕ ᓴᓇᑲᒃ ᐊᑯᓯᐧᐃᓐ 
ᐊᓄᑭᐧᐃᓐ ᑲᔦ ᓴᓇᑲᒃ ᐊᑯᓯᐧᐃᓐ ᐊᓄᑭᐧᐃᓐ 
ᐊᓂᔑᓇᐯᒃ ᓴᓇᑲᒃ ᐊᑯᓯᐧᐃᓐ ᐧᐃᑐᑲᑫᐧᐃᓐ 
ᑭᐊᓂ ᐧᐃᑕᓄᑭᒥᑎᐧᐊᒃ ᒋᒪᔥᑲᐧᐊᓄᑲᑌᑭᓐ 
ᓇᑲᓂᑫᐧᐃᓐ ᒋᐧᐊᐧᐃᓐᑕᒪᑎᒃ ᑭᑫᑕᒪᐧᐃᓇᓐ, 
ᐃᔑᓭᐧᐃᓇᓐ ᑲᔦ ᑲᐃᔑᓇᑭᔥᑲᒧᐧᐊᒡ ᑫᑯᓇᓐ 
ᐸᐯᔑᒃ ᐱᒥᐧᐃᒋᑫᐧᐃᓇᓐ.”

ᐧᒐᓐ ᐊᑦᑭᓐᓴᓐ, ᑲᐅᑭᒪᐧᐃᒡ, ᓴᓇᑲᒃ ᐊᑯᓯᐧᐃᓐ ᓇᑲᓂᑫᐧᐃᓐ ᑲᔦ 
ᐊᓭᒪ, ᑲᓇᑕ ᓴᓇᑲᒃ ᐊᑯᓯᐧᐃᓐ ᐊᓄᑭᐧᐃᓐ

ᓇᓇᑲᒋᐃᐧᐁᐧᐃᓐ

ᒥᓯᐧᐁ ᐅᐅᒪ ᐅᓐᑌᕆᐅ 
ᑲᑕᐧᐊᒡ ᐊᓂᔑᓇᐯᒃ ᐊᐧᐊᔑᒣ 
ᒋᓇᓇᑲᒋᐃᐧᑕ ᓴᓇᑲᒃ 
ᐊᑯᓯᐧᐃᓂ

ᐱᒥᓂᔕᐃᑲᓇᓐ - 
ᐊᓂᐅᒋᒋᓭᒃ 2023

•  ᑕᐧᐁᓐᑕᓐ ᐊᐧᐊᔑᒣ ᒋᐊᓂᐸᑎᓄᐧᐊᒡ 
ᒋᓇᓇᑲᒋᐃᓐᐧᑕ 

•  ᑕᒪᒥᐧᓇᒋᑲᑌ ᐊᓄᑭᐧᐃᓐ ᑲᔦ 
ᒋᐧᐁᓐᑕᒃ ᓇᓇᑲᒋᐃᑯᐧᐃ ᐊᓄᑭᐧᐃᓇᓐ 

•  ᑕᐧᐃᑐᑭᑲᑌᐧᐊᓐ ᒪᒋᑕᐧᐃᓇᓐ 
ᒋᒪᒥᐧᓇᒋᑲᑌᑭᓐ ᓇᓇᑲᒋᐃᑯᐧᐃ 
ᐊᓄᑭᐧᐃᓇᓐ

“ᒥᐅᒪ ᑫᑭᐅᓐᒋ ᐧᐃᑐᑲᐧᐃᓐᐧᑕ ᐊᓂᔑᓇᐯᒃ 
ᐅᓇᒋᑲᑌᒃ ᑫᑕᔑᓇᓇᑲᒋᐃᓐᐧᑕ 
ᑫᑕᓇᓄᑲᑌᓂᒃ ᐅᒪᔥᑭᑭᐧᐃ ᐧᐃᑐᑲᑯᐧᐃᓂᐧᐊ 
ᑲᔦ ᐧᐁᐧᐁᓂ ᒋᔑᐧᐊᐧᐃᑐᑲᐧᐃᓐᐧᑕ ᑲᐃᔑᓭᓂ 
ᒋᔑᐧᐊᐧᐃᑐᑲᐧᐃᓐᐧᑕ ᐃᐃᒪ ᐃᓀᑫ ᓴᓇᑲᒃ 
ᐊᑯᓯᐧᐃ ᒪᔥᑭᑭᐧᐃ ᐧᐃᑐᑲᑫᐧᐃᓂᒃ.”

ᒐᓀᑦ ᐧᑲᕐᑎᓐ, ᑲᓂᑲᓂᔥᑲᒃ ᒪᔥᑭᑭᐧᐃ ᐱᒥᐧᐃᒋᑫᐧᐃᓐ, ᐧᐊᓂᓇᐧᐊᑲᒃ 
ᐊᓂᔑᓇᐯᒃ ᒪᔥᑭᑭᐧᐃᑭᒪᐧᐃᓐ

ᑲᓇᐧᐁᓂᒥᐧᐁᐧᐃᓐ 
ᑲᓂᐳᓂᐱᒪᑎᓯᒡ

ᑕᐧᐃᑐᑲᐧᐊᑲᓂᐧᐃᐧᐊᒃ 
ᐊᓂᔑᓇᐯᒃ ᑲᑲᓇᐧᐁᓂᒪᐧᐊᒡ 
ᑲᓂᐳᓂᐱᒪᑎᓯᓂᒃ ᓴᓇᑲᓂᒃ 
ᐊᑯᓯᐧᐃᓂ ᑲᐃᓇᐱᓀᓂᒡ

ᐱᒥᓂᔕᐃᑲᓇᓐ - 
ᐊᓂᐅᒋᒋᓭᒃ 2023

•  ᑕᐧᐃᑐᑲᐧᐊᑲᓂᐧᐃ ᐊᐱ ᑲᓂᔑᓭᓂᒃ 
ᑲᔦ ᑲᐊᓂᔑᓇᐯᐧᐃᒡ ᑲᐃᔑᐊᓐᑕᐧᐁᒃ 
ᒋᔑᐸᒥᐊᒡ ᑲᓂᐳᓂᐱᒪᑎᓯᓂᒡ

•  ᐧᐁᐧᐁᓂ ᑕᐃᓇᑌᓂ ᒋᐧᐁᓐᑕᓂᒃ 
ᑲᐸᒥᐊᒡ ᑲᓂᐳᓂᐱᒪᑎᓯᓂᒡ

•  ᑕᐅᓐᑎᓂᑫᑕᒪᐧᐊᑲᓂᐧᐃ ᐊᑯᓯᐧᐃ 
ᐧᐃᑐᑲᑫᐧᐃᓂ ᑕᑯ ᑲᔦ ᐃᓇᐧᐁᒪᑲᓇᒃ

“ᑲᐊᓂᔑᓇᐯᐧᐃᒡ ᑲᐊᓄᑭᑕᒪᑫᒡ ᓂᑭ 
ᑭᒋᐧᐊᐧᐃᑐᑲᒃ ᓂᒪᒪ ᑭᐱᒥᐸᒥᐊᒃ. ᐊᓂᔑᓇᐯ 
ᑐᑕᒧᐧᐃᓂᒃ ᑕᐱᔥᑯ ᓇᑲᒧᓐ, ᑌᐧᐁᐃᑫᐧᐃᓐ, 
ᐊᓇᒥᒋᑫᐧᐃᓐ, ᑲᔦ ᓄᐧᑫᓯᑫᐧᐃᓐ ᓂᑭᐅᓐᒋ 
ᑲᑭᒋᐃᑯᒥᓐ ᓂᒪᒪ ᑲᔦ ᑫᓂᓐ.” 

ᑎᐱᓂ ᐅᒋᑎᐯᑕᑯᓯ ᔕᒻᐯᓐ ᑲᔦ ᐁᔑᒃ ᐊᓂᔑᓇᐯ ᑕᔑᑫᐧᐃᓂᒃ, 
ᐅᑭᐱᒥ ᐸᒥᐊᓐ ᐅᒪᒪᓐ ᒣᑕ ᒣᐧᑲ ᑭᐱᒥ ᐊᓐᑕᐧᐃᐃᒡ ᐅᐸᓂᒃ 
ᓴᓇᑲᒃ ᐊᑯᓯᐧᐃᓐ ᑲᑭᐊᔭᒡ.

ᑭᑭᓄᒪᑫᐧᐃᓐ

ᐊᐧᐊᔑᒣ ᒋᐊᓂ ᑭᑫᓐᑕᒧᐧᐊᒡ 
ᑲᔦ ᓂᓯᑕᐧᐁᑕᒧᐧᐊᒡ 
ᐊᓂᔑᓇᐯᒃ ᐧᐁᑯᓀᓐ ᓴᓇᑲᒃ 
ᐊᑯᓯᐧᐃᓐ ᑲᔦ ᑯᑕᑭᔭᓐ 
ᑭᒋᐃᓇᐱᓀᐧᐃᓇᓐ, ᑲᔦ 
ᐊᐧᐊᔑᒣ ᒋᐸᑭᑎᓇᒧᐧᐊᒡ 
ᒪᔥᑭᑭᐧᐃ ᐊᓄᑭᐊᑲᓇᒃ 
ᐊᔭᓐᐧᑲᒥᓂᑫᐧᐃ ᑭᑭᓄᒪᑫᐧᐃᓇᓐ

ᐱᒥᓂᔕᐃᑲᓇᓐ - 
ᐊᓂᐅᒋᒋᓭᒃ 2023 

•  ᑕᑎᐸᐸᓐᒋᑲᑌᐧᐊᓐ ᑲᔦ 
ᑭᐧᐁᑲᓇᐧᐊᐸᒋᑲᑌᐧᐊᓐ ᑭᑭᓄᒪᑫᐧᐃ 
ᐊᐸᒋᒋᑲᓇᓐ 

•  ᑕᐧᐃᑐᑭᑲᑌᐧᐊᓐ ᑲᔦ 
ᑕᓇᓐᑭᓂᑲᑌᐧᐊᓐ ᐊᓂᔑᓇᐯ 
ᑫᐃᔑᓂᓯᑐᑕᒃ ᐊᔭᐧᑲᒥᓂᑫ 
ᑭᑭᓄᒪᑫᐧᐃᓇᓐ

•  ᑕᐧᐃᑐᑭᑲᑌᐧᐊᓐ ᐅᑭᑭᓄᒪᑯᐧᐃᓂᐧᐊ 
ᐊᓄᑭᐊᑲᓇᒃ ᑲᔦ ᐊᓂᔑᓇᐯᒃ

•  ᑕᐧᐃᑕᓄᑭᒪᑲᓂᐧᐃᐧᐊᒃ ᐸᑲᓐ 
ᐊᓄᑭᐧᐃᓇᓐ ᒋᐧᐃᓐᑕᒪᑎᓇᓂᐧᐊᒃ 
ᑭᑭᓄᒪᑫᐧᐃᓇᓐ

“ᒣᐅᔕ ᑭᐱᔑᓭ, ᒪᔥᑭᑭ ᐊᓄᑭᐧᐃᓐ ᑲᔦ 

ᑭᑭᓄᒪᑫᐧᐃᓐ ᑲᐧᐃᓐ ᐧᐁᐧᐁᓂ ᒋᑭᐱᐅᓐᒋ 

ᑭᑭᓄᒪᑲᓂᐧᐊᒃ ᒣᐅᔕ ᑲᑭᐱᔑᐱᒪᑎᓯᒡ 

ᐊᓂᔑᓇᐯ. ᐊᔕ ᑲᓂᐅᔥᑭ ᐧᐃᑕᓄᑭᒥᐧᑕ 

ᐊᓂᔑᓇᐯᒃ ᑲᔦ ᑫᐃᔑᓂᓯᑕᐧᐁᓂᒥᐧᑕ, 

ᐊᔕ ᓐᑕᓂ ᓂᓯᑕᐧᐁᑕᒥᓐ ᑫᐃᔑ 

ᑭᑭᓄᒪᑲᓂᐧᐊᒃ ᒪᔥᑭᑭᐧᐃ ᐊᓄᑭᐧᐃᓂᒃ.”

ᒪᔥᑭᑭᐧᐃᓂ ᐳᕐᓂᔅ ᑕᐅᓂ, ᒥᒃᒪᔅᑐᕐ ᑭᒋ ᑭᑭᓄᒪᑎᑲᒥᑯᒃ

ᒋᐧᐁᓐᑕᒃ ᒋᐊᔭᑲᑌᒃ 
ᐧᐃᑐᑲᑫᐧᐃᓐ

ᑕᐊᔐᓂᑲᑌ ᑲᑭᐱᔥᑭᑫᒪᑲᒃ 
ᒪᔥᑭᑭᐧᐃ ᐊᓄᑭᐧᐃᓂᒃ ᑲᔦ 
ᐧᐃᑐᑲᑫᐧᐃᓂᒃ

ᐱᒥᓂᔕᐃᑲᓇᓐ - 
ᐊᓂᐅᒋᒋᓭᒃ 2023

•  ᑕᒪᒥᐧᓇᒋᑲᑌ ᒋᐧᐁᓐᑕᒃ 
ᒋᑌᐱᓂᑲᑌᒃ ᐧᐃᑐᑲᑫᐧᐃᓐ

•  ᑕᒪᒥᐧᓇᑌ ᒪᔥᑭᑭ ᐧᐃᑐᑲᑫᐧᐃᓐ ᑲᔦ 
ᐸᒥᐃᑯᐧᐃᓐ

•  ᐊᐧᐊᔑᒣ ᑕᓂᐸᓂᑎᓂᑲᑌ ᐊᓂᔑᓇᐯ 
ᑲᐃᔑᐱᒪᑎᓯᒡ ᒋᓇᑌ ᐧᐃᑐᑲᑫᐧᐃᓐ 

“ᐊᐱ ᑲᐃᔥᐧᑲ ᐧᐃᓐᑕᒪᑯᔭᓐ ᒥᓯᐧᐁ ᐁᔭᒪᑲᒃ 
ᓴᓇᑲᒃ ᐊᑯᓯᐧᐃᓐ ᓂᔭᐧᐃᒃ, ᓂᑭᐃᔑᐧᐃᓂᑯ 
ᐸᑲᓐ ᑭᒋᐊᑯᓯᑲᒥᑯᒃ ᒋᑕᔑᐊᓐᑕᐧᐃᐃᑯᔭᓐ, 
ᐊᓂᔥ ᓄᐱᒪᑲᒥᒃ ᓂᓐᑐᒋ. ᓂᐱᐧᐊ 
ᓂᑭᐧᐃᓴᑫᓐᑕᓐ ᑲᔦ ᐁᑭᐸᓱᔭᓐ, ᒥᑕᔥ 
ᑲᐃᔑᐸᑭᑎᓂᑯᔭᓐ ᐁᑭᑭᐧᐁᓂᔕᐅᑯᔭᓐ ᐁᑭ 
ᑭᒋᒥᑯᔥᑲᑌᓐᑕᒪᓐ ᑲᐧᐃᓐ ᑲᓇᑫ ᒋᑭᐅᓐᒋ 
ᐱᓯᓐᑕᑯᔭᓐ ᑫᑯᓐ ᑲᑲᐧᑫᐃᑭᑐᔭᓐ.”

ᑲᐧᐃᓐ ᒋᐧᐃᓐᒋᑲᑌᒃ ᐧᐁᓀᓂᐧᐃᒡ ᑕᔑᑫᐧᐃᓂᒃ ᑲᐅᓐᒋᒡ

ᐊᓂᔑᓇᐯ ᓴᓇᑲᒃ ᐊᑯᓯᐧᐃᓐ ᐧᐃᑐᑲᑫᐧᐃᓐ ᒥᐁᑕ 

ᑫᑭᐊᓄᑭᒪᑲᑭᐸᓐ, ᐧᐃᓇᐧᐊ ᐊᓂᔑᓇᐯᒃ ᐅᓐᑌᕆᐅ 

ᑲᑕᐧᐊᒡ ᒋᐧᐊᐧᐃᓐᑕᒧᐧᐊᒡ ᐊᓂᓐ ᑫᑭᐃᓇᓄᑲᑌᓂᒃ 

ᐊᓂᔥ ᐧᐃᓇᐧᐊ ᐅᑭᑫᓐᑕᓇᐧᐊ ᐅᑎᔑᓭᐧᐃᓂᐧᐊ ᑲᔦ 

ᐅᓄᑌᓭᐧᐃᓂᐧᐊ ᐊᓂᓐ ᒪᔭ ᑫᑭᔑ ᐧᐃᑐᑲᐧᐃᓐᐧᑕᐸᓐ 

ᑲᐃᔑ ᐊᓂᔑᓇᐯᐧᐃᐧᐊᒡ. ᓴᓇᑲᒃ ᐊᑯᓯᐧᐃᓐ 

ᐊᓄᑭᐧᐃᓐ ᐅᑭᓇᑯᑐᓇᐧᐊ ᐁᐊᓄᑲᑕᒧᐧᐊᒡ 

ᐊᓂᓐ ᐊᓂᔑᓇᐯᒃ ᑫᐃᔑᐧᐃᑐᑲᐧᐃᓐᐧᑕ, 

ᑲᔦ ᓇᓇᑐᓂᑲᑌᐧᐊᓐ ᑫᐃᔑᒪᒥᐧᓇᒋᑲᑌᑭᓐ 

ᑫᐃᔑᐧᐃᑐᑭᑲᑌᓂᒃ ᑲᐃᔑᓇᓄᑌᓭᓂᒃ ᑫᑯᓇᓐ.”

ᐊᓓᑎᔭ ᑭᐧᐁᔪᔥ
ᑲᐅᑭᒪᐧᐃᒡ ᐊᓂᔑᓇᐯ ᓴᓇᑲᒃ ᐊᑯᓯᐧᐃᓐ ᐸᒥᐃᐧᐁᐧᐃᓐ 
ᐊᓄᑭᐧᐃᓐ, ᐅᓐᑌᕆᐅ ᓴᓇᑲᒃ ᐊᑯᓯᐧᐃᓐ ᐊᓄᑭᐧᐃᓐ

cancercareontario.ca/ 
indigenouscancerstrategy



500-525 University Avenue 
Toronto, ON M5G 2L3 
416.971.9800
cancerinfo@ontariohealth.ca
ccohealth.ca

ᑭᓇᑕᐧᐁᑕᓐ ᓇ ᐅᐅᐧᐁ ᐧᐃᓐᑕᒪᑫᐧᐃᓐ ᐯᐸᓄᒃ?
1-877-280-8538, TTY 1-800-855-0511, info@ontariohealth.ca


